Көнбайыш диалекты һөйләштәре шарттарында
башҡорт телен уҡытыу.

Һәр халыҡтың үҙ теле, үҙ әҙәбиәте, үҙ мәҙәниәте бар. Ләкин халыҡ өсөн иң мөһиме - туған тел. Матур һәм күркәм телдә һөйләүсене кем генә яратмай. Телде таҙа белеү, һөйләмдә башҡа тел үҙенсәлектәрен ҡатнаштырмау - тел культураһының иң мөһим шарты.
Башҡорт теленең диалекттары араһында төньяҡ-көнбайыш диалекты үҙенсәлектәргә бай булыу йәһәтенән айырым урын алып тора һәм йыш ҡына белгестәр араһында бәхәс тыуҙыра. Һуңғы осорҙа бәхәс көсәйә бара, уға хатта, Татарстан ғалимдары ла ҡушыла. Оҙаҡ йылдар хәл ителмәгән мәҫьәлә, бөгөнгө көндә сәйәси төҫ алды.
Билдәле булыуынса, телдең диалекттарын өйрәнә торған фән диалектология тип атала. Диалектология фәне, ғәҙәттә теге йәки был конкрет телдең ерле һөйләштәрен өйрәнә.
Билдәле булыуынса, ерле һөйләш тел һәм әҙәбиәт уҡытыуҙа байтаҡ ҡына ҡыйынлыҡтар тыуҙыра. Талап ителгәнсә, бала әҙәби телдә дөрөҫ һөйләргә һәм теле асылғандан алып ғаилә ағзалары, күрше тирәһендәге балалар менән аралашып үҫә. Бынан баланың һөйләү теле нисек ҡалыплашҡанын аңлауы ҡыйын түгел. Әйтергә кәрәк, уҡыусыларҙың һөйләү һәм яҙыу телмәрендәге күпселек орфоэпик һәм орфографик хаталар ерле һөйләштең көслө йоғонтоһонда барлыҡҡа килә. Уҡыусы балаларҙың ерле һөйләшен төплө өйрәнгән һәм белгән саҡта ғына, балаларҙың һөйләү һәм яҙыу телмәрендәге һөйләш хаталарын күрһәтеп, уларҙы әҙәби телдә һөйләргә өйрәтергә мөмкин.
Был йәһәттән беҙҙең Дүртөйлө ҡалаһының 1-се һанлы урта дөйөм белем биреү мәктәбендә уҡыусылар менән дәрестәрҙә һәм кластан тыш эштәрҙә ерле һөйләш үҙенсәлектәрен өйрәндек.
Беҙ үҙебеҙҙең хеҙмәтебеҙҙә Төньяҡ-көнбайыш диалектына ҡараған Дүртөйлө ерле һөйләшен ҡарап үттек. С.Ф. Миржанованың «Башҡорт теленең төньяҡ-көнбайыш диалекты» монографияһына, Т. Байышевтың «Әҙәби телгә ҡарата мөнәсәбәттә башҡорт диалекттары» китаптарына, уҡыусыларҙың эҙләнеүҙәренә нигезләнеп тикшеренеү эше һөзөмтәһендә был диалекттың үҙ аллы диалект булыуын, был диалектта башҡорт теле үҙенсәлектәренә хас булған формаларҙың күп осрауын күрһәттек.
Башҡорт теле ғалимдары фекеренсә, төньяҡ-көнбайыш диалекты башҡорт теле ғилемендә иң ныҡ өйрәнелгән диалекттан һанала. Төньяҡ-көнбайыш райондарҙа йәшәгән башҡорттар үҙ туған теленең үҙенсәлектәрен беҙҙең көндәргә тиклем һаҡлап алып ҡалған. Был турала күп һандағы ғилми тикшеренеүҙәр бар.
Тикшеренеү эшебеҙҙә төньяҡ-көнбайыш башҡорттарының һөйләү теле был регионға хас булған башҡорт теленең диалекты булып ҡалыуын һәм уның лексик, фонетик, морфологик үҙенсәлектәре менән башҡа диалекттар менән тамырҙан бәйле булыуын иҫбатланыҡ. Был диалектта дөйөм алғанда башҡорт теленең төп һүҙлек составында булған һүҙҙәр ҡулланылыуын, уларҙың айырым тематик төркөмдәрҙе тәшкил итеүен күрһәттек. Мәҫәлән, туғанлыҡ, ҡәрҙәшлек терминдары (әтәй- атай, инәй, ҡартый, ҡартнәй); үҫемлектәр исемдәре (балтырған, ҡарағай, ҡуҙгалаҡ һ.б.); ҡош-ҡорт исемдәре (кәкүк, өкө, турғай һ.б.);
С өнө урынына ч һәм һүҙ башындағы й өнө урынына ж ҡулланылыуы: чабыу - әҙәби телдә: сабыу; аҡчарлаҡ - әҙәби телдә: аҡсарлаҡ; чабын - әҙәби телдә: сабын; чағыү-сағыу; жоҡа-йоҡа; жомарлау - йомарлау; жомгаҡ - йомғаҡ; жот - йот; жон - йон.
- өй өн ҡушылмаһының ү өнөнә күсеүе:үрәнеү - өйрәнеү, сүләү - әҙәби телдә - һөйләү.
һ  өнө ғәрәп-фарсы һүҙҙәрендә төшөп ҡалыусан: әйбәт - әҙәби телдә: һәйбәт, өнәр - әҙәби телдә: һөнәр. ауа - әҙәби телдә: һауа (көньяҡ -көнсығыш һөйләштәрҙә  ауа һүҙе «небо» мәғәнәһендә лә ҡулланыла), ич -әҙәби телдә: һис.
Башында ҡ, т  өндәре килгән бер төркөм һүҙҙәрҙең беренсе ижегендә татар әҙәби телендәге и өнө  урынына ә өнә килә:
төн.-көнб. диал.            

Шулай уҡ төньяҡ-көнбайыш диалектына хас булған ҡайһы бер фонетик үзенсәлектәрҙе лә күрһәтеп үттек. Мәҫәлән, һүҙ  аҙағында килгән ялғаузар әҙәби телдәге кеүек -ай, -әй, -май, -мәй дифтонгылары менән әйтелә (әтәй, инәй, бармай, уҡымай һ.б.); әҙәби телдәге кеүек ирен гармонияһы (болон, бөгөн, ҡоро һ.б.); с тартынҡы урынына ч өнө ҡулланыу (чәй, әтәч, чәчкә, сыйырчыҡ, басҡыч, ачҡыч, ҡапҡач) һ.б.; ҡайһы бер һүҙҙәр әҙәби телдәге с өнө урынына т тартынҡыһы менән башлана: төчө, төчкөрөү, тычҡан (сөсө, сөскөрөү, сысҡан);
Тикшеренеүҙә Дүртөйлө ерле һөйләшенең морфологик айырмалыҡтарын сағылдырған бай фактик материалдар тупланыҡ. Исем, сифат, алмаш, рәүеш, ҡылым, ярҙамсы һүҙҙәр, ымлыҡтарҙың төрлө формалары, төҙөлөштәре тураһында бик күп миҫалдар тупланыҡ. Уларҙы башҡа һөйләштәр менән сағыштырыу, айырмалыҡтарын билдәләү, әҙәби телдәге яңғырашын күрһәтеү эштәре менән уҡыусылар танышты.
Үҙ ерле һөйләм менән әҙәби телде, башҡа һөйләштәрҙе сағыштырыу, айырмалыҡтарын, оҡшашлыҡтарын күрһәтеү, әлбиттә, уҡыусыларҙа милли аң тәрбиәләү һәм уҡыусының телмәр культураһын, үткер ҡорал булып тора был тикшеренеү эше.

